სახმელეთო და საზღვაო სახელმწიფო საზღვრის კვეთის ადგილებში ტვირთების საერთაშორისო გადაზიდვებზე დასაქმებული საქარველოსა და უცხოეთის ქვეყნების მოქალაქე ტრაილერების მძღოლების COVID-19-ზე გამოკვლევის რეკომენდაციები (დროებითი)
ახალი კორონავირუსის ქვეყანაში შემოტანისა და შესაძლო გავრცელების პრევენციის მიზნით, რეკომენდებულია სახელმწიფო საზღვრის კვეთის ადგილებში უზრუნველყოფილ იქნეს ტრაილერის მძღოლთა ტესტირება. მიმდინარე ეტაპზე რეკომენდებულია ტესტირება ჩატარდეს ანტისხეულებზე (სისხლი - IgM და IgG) და ანტიგენზე (ცხვირ-ხახის ნაცხი - Ag) სწრაფი ტესტებით ერთდროულად.

ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ უზრუნველყოს:
· ფინანსთა სამინისტროს შემოსავლების სამსახურთან შეთანხმებითა და წარმოდგენილი მოთხოვნის შესაბამისად ანტიგენზე და ანტისხეულებზე სწრაფი ტესტირებისთვის საჭირო ტესტების და სხვა სახარჯი მასალების მათთვის გადაცემა საზღვრის კვეთის პუნქტებში მძღოლთა ტესტირებისთვის;
· ტესტირების შედეგად საზღვრის კვეთის პუნქტებში დაგროვილი სამედიცინო ნარჩენების უსაფრთხო განადგურებისთვის (ავტოკლავირება, ინსინირება და სხვა) სამედიცინო დაწესებულებების და/ან სხვა ორგანიზაციების მოძიება და მათ შესახებ შემოსავლების სამსახურისთვის ინფორმაციის მიწოდება;
· საზღვრის კვეთის პუნქტებში დასაქმებული სამედიცინო პერსონალის რეგულარული გამოკვლევების  ხელშეწყობა მოქმედი მაღალი რისკის ჯგუფში შემავალი ლაბორატორიული კვლევის ალგორითმის შესაბამისად; 
· საკარანტინე სივრცეებიდან გამოსული მძღოლების PCR და/ან სწრაფი ტესტებით (ანტიგენი და ანტისხეულები ერთდროულად) გამოკვლევის ხელშეწყობა და მეთოდურ-პრაქტიკული დახმარება ტურიზმის, სახმელეთო ტრანსპორტისა და სხვა დაინტერესებულ უწყებებთან/სააგენტოებთან შეთანხმებითა და კოორდინაციით; 
· საზღვრის კვეთის პუნქტებში სწრაფი ტესტირებით გამოვლენილი ,,დადებითი“ შემთხვევების PCR კვლევების ორგანიზება სახელმწიფო და/ან კერძო ლაბორატორიების მეშვეობით;
· საზღვრის კვეთის პუნქტებში სწრაფი ტესტირებით გამოვლენილი ,,დადებითი“ შემთხვევების არსებული წესებით ტრანსპორტირება სადიაგნოსტიკო (მაგ.:ცხელების) კლინიკებში მათი დამატებითი, დამადასტურებელი კვლევების ჩატარებისა და დროებითი სამედიცინო მეთვალყურეობის  მიზნით;
· ცხელების კლინიკებში PCR კვლევით დადასტურებული შემთხვევების მკურნალობის უზრუნველყოფა სპეციალიზებულ სტაციონარულ დაწესებულებებში; 
აღნიშნული ტესტირების დროულად დასაწყებად დაავადებათა კონტროლისა და საზოგადოებრი ჯანმრთელობის ეროვნულმა ცენტრმა უზრუნველყოს:
· ფინანსთა სამინისტროს შემოსავლების სამსახურსთან ერთობლივად სახელმწიფო საზღვრის კვეთის ადგილებში დასაქმებული მედმუშაკებისთვის ანტისხეულებზე და ანტიგენზე სწრაფი ტესტირების ჩატარების, განმახორციელებელი პერსონალის მიერ ინდივიდუალური დაცვის საშუალებების გამოყენებისა და ბიოუსაფრთხოების წესების შესახებ ტრენინგების ორგანიზება/ჩატარება, როგორც სპეციალისტთა მიწვევით, ასევე ადგილებზე გასვლით;
· სახელმწიფო საზღვრის კვეთის ადგილებში დასაქმებული მედპერსონალისთვის რეგულარული მეთოდური და პრაქტიკული დახმარებების გაწევა საზოგადოებრივი ჯანდაცვის მუნიციპალურ სამსახურებთან (ცენტრებთან) კოორდინაციითა და თანამშრომლობით;
· ფინანსთა სამინისტროს შემოსავლების სამსახურს გაუწიოს დახმარება  საზჯანდაცვის მუნიციპალურ ცენტრებში (სამსახური) დასაქმებული მედპერსონალისთვის სწრაფი ტესტებით კვლევის დაწყებასთან დაკავშირებით მათი მოთხოვნის შესაბამისად ადექვატურად და დროულად ინფორმაციის მიწოდების თაობაზე;
· ფინანსთა სამინისტროს შემოსავლების სამსახურს გაუხსნას მომხმარებელი ლაბორატორიული კვლევის ელექტრონულ მოდულში.
  
ფინანსთა სამინისტროს შემოსავლების სამსახური უზრუნველყოფს:
· ტესტირების ჩატარებას ადგილზე;
· გამოვლენილი „დადებითი“ შემთხვევების საგზაო რუქის და დანიშნულების წერტილის შესახებ სასწრაფო ინფორმირებას - საგანგებო სიტუაციებზე რეაგირების სამსახურში;
· დანიშნულების წერტილის გაფრთხილებას, რომ მოემგზავრება მძღოლი, რომლის შემდგომი გადაადგილება უნდა შეიზღუდოს საგანგებო სიტუაციაზე მორეაგირე ერთეულის მისვლამდე;
· მძღოლს, რომელსაც გამოუვლინდება დადებითი შედეგი საზღვარზე ტესტირებისას ეძლევა ცნობა (ნიმუში ახლავს), შედეგის მითითებით; ეძლევა რეკომენდაცია ქცევის წესების შესახებ;
· ინფორმაცია ტესტირების შესახებ რეგისტრირდება ლაბორატორიული კვლევის ელექტრონულ მოდულში;

ცნობა (ნიმუში)

კვლევა შეასრულა:    _____________________________________________

კვლევის ჩატარების თარიღი: _________________________________________
შენიშვნა: SARS-CoV-2 ანტიგენზე ან SARS-CoV-2-ის საწინააღმდეგო ანტისხეულებზე სწრაფი მარტივი ტესტირების დადებითი  კვლევის შედეგი, ყოველთვის არ ნიშნავს, რომ თქვენ  ხართ ან იყავით ინფიცირებული  SARS-CoV-2 ვირუსით; დიაგნოზის დასადასტურებლად საჭიროა დამატებითი კვლევების ჩატარება. 
